
फ्रीमेसनरी स्वयं को एक भलाई करने वाला संगठन बताती है जो नैतिकता,
दया और भाईचारे को बढ़ावा देता है। लेकिन यदि हम इसे गहराई से देखें तो
इसकी शिक्षाएँ और रीति-रिवाज मसीहियों के लिए गम्भीर आध्यात्मिक
प्रश्न उठाते हैं। बाहर से यह चाहे जितनी निर्दोष लगे, फ्रीमेसनरी की
मूल शिक्षाएँ मसीही विश्वास के साथ मेल नहीं खातीं।

1.  एक  अलग  परमेश्वर

फ्रीमेसनरी सिखाती है कि सारी दुनियावीं धर्म एक ही “सर्वोच्च सत्ता”
की आराधना करते हैं, जिसे वे “सृष्टिकर्ता महान वास्तुकार”
(G.A.O.T.U.) के नाम से पुकारते हैं। मसीही, मुस्लिम, यहूदी या किसी भी
अन्य धर्म के लोग इन लॉज बैठकों में मिलकर इसी अनजान परमेश्वर से
प्रार्थना करते हैं, जिसका न तो कोई विशेष परिचय है और न कोई विशेष
प्रकाशन।

यह बात पवित्रशास्त्र में प्रकट उस सच्चे परमेश्वर के विरुद्ध है
जिसने स्वयं को अपने वचन और यीशु मसीह के द्वारा प्रकट किया है।

“मैं ही यहोवा हूँ और मेरे सिवाय और कोई नहीं; मेरे सिवाय कोई
परमेश्वर नहीं है।”
— यशायाह 45:5

“यीशु ने उस से कहा, मैं ही मार्ग, और सत्य, और जीवन हूं; बिना मेरे
कोई पिता के पास नहीं आता।”
— यूहन्ना 14:6

धर्मों की समानता को बढ़ावा देकर फ्रीमेसनरी मसीह की अनन्यता को
अस्वीकार करती है और बाइबल के परमेश्वर को झूठे देवताओं के समान गिनती
है। यह परमेश्वर की आज्ञा का उल्लंघन है और मूर्तिपूजा है:

“तू मुझे छोड़ दूसरों को ईश्वर कर के न मानना।”
— निर्गमन 20:3

2.  कर्मों  के  द्वारा  उद्धार

फ्रीमेसनरी सिखाती है कि नैतिक सुधार, भले कार्य और फ्रीमेसन के
सिद्धांतों का पालन करने से आत्मिक प्रकाश और परमेश्वर की स्वीकृति

मिलती है। अर्थात मनुष्य अपने कार्यों और सद्गुणों से उद्धार प्राप्त
कर सकता है।

यह शिक्षा सुसमाचार की अनुग्रह की शिक्षा के एकदम विरुद्ध है। बाइबल
स्पष्ट सिखाती है कि उद्धार केवल अनुग्रह और यीशु मसीह पर विश्वास के
द्वारा है, न कि हमारे कामों से।

“क्योंकि अनुग्रह ही से विश्वास के द्वारा तुम उद्धार पाए हो;  और
यह तुम्हारी ओर से नहीं,  वरन परमेश्वर का दान है;  और न कामों के
कारण,  ऐसा न हो कि कोई घमण्ड करे।”
— इफिसियों 2:8-9

“उसने हमें हमारे धर्म के कामों के कारण नहीं,  पर अपनी ही दया के
अनुसार उद्धार दिया।”
— तीतुस 3:5

फ्रीमेसनरी का कर्मकांड आधारित विचार मसीह के क्रूस पर किए गए
प्रायश्चित को छोटा कर देता है और सुसमाचार के सन्देश को निष्फल कर
देता है।

3.  गुप्त  शपथ  और  गुप्त  अनुष्ठान

फ्रीमेसन गुप्त शपथ ग्रहण करते हैं और यदि वे इन रहस्यों को प्रकट
करें तो स्वयं पर शाप लेने की प्रतिज्ञा करते हैं। इन शपथों में कई बार
अत्यंत कठोर और भयावह दंड का वर्णन होता है जैसे गला काटा जाना या शरीर
के टुकड़े कर देना। भले ही आज इन बातों को प्रतीकात्मक कहा जाता है,
इनका मूल स्वभाव डरावना और अस्वीकार्य है।

यीशु ने शपथ खाने के विषय में स्पष्ट चेतावनी दी थी:

“परन्तु मैं तुम से कहता हूं, कदापि शपथ न खाना… पर तुम्हारा हाँ,
हाँ, और नहीं, नहीं हो; इस से अधिक जो कुछ होता है वह बुराई से होता
है।”
— मत्ती 5:34,  37

गुप्त संकेत, गुप्त शब्द और रहस्यमय रीतियों का प्रयोग उन गुप्त व
अंधकारमय कार्यों से मेल खाता है, जिनसे मसीही दूर रहने को कहा गया है।
यह अभिमान और धोखे की भावना को जन्म देता है जो मसीही सत्य और
पारदर्शिता के विरुद्ध है।

4.  मसीह  की  प्रधानता  का  इनकार

फ्रीमेसन की सभाओं में यीशु मसीह के नाम का उल्लेख करने की मनाही होती
है, ताकि अन्य धर्मों के लोग आहत न हों। प्रार्थनाएँ किसी अनजाने
“सर्वोच्च निर्माता” के नाम से की जाती हैं, न कि प्रभु यीशु के नाम से।

परन्तु बाइबल हमें यह सिखाती है कि हम हर काम में यीशु के नाम को मानें
और उसका आदर करें:

“और वचन या काम जो कुछ भी करो,  सब प्रभु यीशु के नाम से करो…”
— कुलुस्सियों 3:17

“इस कारण परमेश्वर ने उसे भी अति महान किया,  और उस नाम को जो सब
नामों से श्रेष्ठ है,  उसे दिया। कि यीशु के नाम पर हर एक घुटना
झुके,  चाहे स्वर्ग में हो,  चाहे पृथ्वी पर,  चाहे पृथ्वी के नीचे।”
— फिलिप्पियों 2:9-10

कोई भी ऐसा संगठन जो किसी मसीही से मसीह के नाम को दबाने के लिए कहे, वह
मसीह का इनकार करता है और सच्चे विश्वास को ठुकराता है।

5.  आध्यात्मिक  धोखा

फ्रीमेसनरी प्रकाश, नैतिकता और भाईचारे जैसी मधुर भाषा में लिपटी
होती है, परंतु वास्तव में यह एक झूठे सुसमाचार और नकली आत्मिकता को
बढ़ावा देती है। बाइबल हमें इस प्रकार के धोखे के विषय में सचेत करती
है:

“और यह कुछ अचरज की बात नहीं,  क्योंकि शैतान भी अपने आप को
ज्योतिर्मय स्वर्गदूत का रूप धर लेता है।”
— 2 कुरिन्थियों 11:14

मसीहियों को अंधकार के कामों में भाग न लेने का आदेश है, बल्कि उन्हें
उजागर करने का:

“अंधकार के निष्फल कामों में सहभागिता न करो,  वरन उन पर उलाहना
दो।”
— इफिसियों 5:11

निष्कर्ष : विश्वासयोग्यता के लिए बुलावा

फ्रीमेसनरी और मसीही विश्वास एक साथ नहीं चल सकते। भले ही कई लोग
इसमें शामिल होते समय केवल मित्रता या नैतिकता की खोज में हों, लेकिन
फ्रीमेसनरी की बुनियादी शिक्षाएँ मसीही विश्वास के आधारभूत सत्य के
विरुद्ध हैं।

यदि आप यीशु मसीह के अनुयायी हैं, तो आपको केवल एक सच्चे परमेश्वर की
सेवा करनी है, यीशु मसीह को प्रभु मानकर उसकी आराधना करनी है और हर
प्रकार की मूर्तिपूजा और आत्मिक समझौते से दूर रहना है।

“हे बालको,  अपने आप को मूरतों से बचाए रखना।”
— 1 यूहन्ना 5:21

केवल मसीह ही मार्ग, सत्य और जीवन है।

आशीषित रहिए।

